 Башҡортостан Республикаhының

 Ауырғазы районы муниципаль районының Талбазы ауылы Лицейы муниципаль бюджет дөйөм белем биреү учреждениеhы
Минең яратҡан миҙгелем. Нимә? Нимә эшләй?
 (3-сө класта башҡорт телен дәүләт теле булараҡ өйрәнеүселәр өсөн

 дәрес өлгөһө )

Әҙерләне: башҡорт теле һәм әҙәбиәте 

уҡытыусыһы Булатова Г.М.
                                         Талбазы-2019
Тема: Минең яратҡан миҙгелем. Нимә? Нимә эшләй?
Маҡсат: 1. Яңы һүҙ һәм һөйләмдәрҙе үҙләштереү;телмәрҙә ҡулланырға өйрәтеү.
                2. Фонематик ишетеү һәләтен,  логик фекерләүҙе үҫтереү,  бәйләнешле  телмәр үҫтереү.
                 3.Емеш һәм йәшелсәләрҙе айырырға өйрәтеү, көҙ миҙгеленә ҡыҙыҡһыныу тәрбиәләү.
Йыһазлау: дәреслек, емеш-еләк, йәшелсә һүрәттәре. “Беҙҙең баҡса”- кәрзинкә һүрәте, проектор.
Дәрес барышы
1. Ойоштороу моменты.

                                              Ҡыңғырау шылтыраны

                                               Дәрес башланды хәҙер.

                                               Матур итеп яуап бирергә

                                               Беҙ күптән әҙер инде.
      - Һаумыһығыҙ, балалар. Бөгөнгө дәресебеҙҙә һеҙҙе күреүемә мин бик шатмын. 

- Уҡыусылар, бөгөн ябай дәрес түгел, беҙҙә ҡунаҡтар  бар. Әйҙәгеҙ, уларҙы ла сәләмләйек.

  -Һаумыһығыҙ, ҡунаҡтар.
- Әйҙәгеҙ, бөгөнгө көнгә рәхмәт әйтеп, бер – беребеҙгә ҡарап йылмаяйыҡ. Аяҡ остарына баҫып, ҡулдарыбыҙҙы өҫкә, ҡояшҡа һонайыҡ. Унан йылылыҡ, көс алып дәресебеҙҙе башлап ебәрәйек.
      2.  Дежур уҡыусы менән әңгәмә.
Уҡыусылар, кем класта дежур? (уҡыусы числоны, аҙна көнөн, кем  юҡлығын әйтә)
     3. Артикуляцион күнегеү :   ижектәр һәм һүҙҙәр уҡыу
    -Балалар, дөрөҫ һәм уңайлы ултырып, таҡтала яҙылған ижектәрҙе, һүҙҙәрҙе уҡып китәйек.
II.   Уҡыу эшмәкәрлегенә мотивация булдырыу.
Балалар, беҙҙең дәрескә ҡунаҡ килгән, йомаҡ сисһәгеҙ уны белерһегеҙ.

  Алғы аяғы ҡыҫҡа,

Сабырға ул бик оҫта.

Һоро тунын һала ла 

Аҡ тунын кейә ҡышҡа.

-Ҡуян!  Ҡуян!

        -     Әйе, дөрөҫ. Беҙгә Ҡупшыҡай исемле ҡуян ниңә килгәнен һөйләп ишеттерәм. Ҡуян урман мәктәбендә уҡый. Уҡытыусыһы бүре уға өйгә эш биргән. Ҡуян был эште эшләй алмаған. Һеҙҙән ярҙам һорап килгән. Ҡупшыҡай, бир әле өйгә бирелгән эшеңде. (Уҡытыусы, ҡуяндың тәпәйенә ҡыҫтырылған ҡағыҙҙы ала).

· Ҡуянға уҡытыусыһы көҙгө уңыш тураһында һөйләмдәр төҙөргә һәм йәшелсә - емештәрҙең исемен белергә ҡушҡан. Ҡуян аптырап ҡалған.
III.
    Уҡыу мәсьәләһен ҡуйыу.

· Тимәк,  балалар, бөгөн нимә турында һөйләшәсәкбеҙ

· Йәшелсә, емеш-еләк.

· Әйе, дөрөҫ. Көҙгө байлыҡ тураһында.

· Ҡуянға ярҙам итәбеҙме?

· Әйе.
IV.  Уҡыу мәсьәләһен сисеү.
1. Хәҙер мин һеҙгә һүрәттәр күрһәтәм, һеҙ уларҙың исемен әйтеп сығырһығыҙ (һүрәттәр күрһәтеү, таҡтаға элеү). Бында нимәләр эленгән? (Йәшелсә, емеш).
          Ял минуты.  

                                             Ашлыҡтар үҫте,  (поднимаем руки вверх)

                                             Башаҡтар беште,(приседаем)

                                             Ҡояш ҡыҙҙыра,(встаем на носочки)

                                             Тиргә төшөрә,(делаем наклон)

                                             Халыҡ ашыға, (бежим  на месте)

                                             Китә баҫыуға,(шагаем)

                                            Урағын ура.(делаем иммитацию сбора урожая)
V. Белемде яңы ситуацияла ҡулланыу

Уҡыусылар, иғтибар итегеҙ таҡтаға. Бында ниндәй һүрәт эленгән? Ниндәй миҙгел төшөрөлгән? Һүрәттә кемдәрҙе күрәбеҙ? Балалар нимә эшләйҙәр? Һүрәт оҡшанымы? Һеҙ ата -әсәйҙәрегеҙгә ярҙам итәһегеҙме? Ә нисек ярҙам итәһегеҙ?
Эйе, атай - әсәйҙәребеҙгә беҙ ярҙам итергә тейешбеҙ.
Төркөмдәрҙә эш.

– Уҡыусылар, йәшелсә, емеш –еләкте беҙ нимәгә йыябыҙ? 

· Кәрзингә.

· Әйҙәгеҙ, беҙ ҙә көҙгө уңышты йыйып алайыҡ.

Бер кәрзингә - йәшелсә, икенсеһенә - емеш – еләкте йыяйыҡ.

(Ике кәрзингә емеш-еләк һәм йәшелсәләрҙе йыйыу)

  Йомаҡ ҡойоу.

Ҡуян беҙгә күстәнәскә  йомаҡтар алып килгән. 

1.Берәү генә ер аҫтына күмелде,

     Көҙ етеүгә балалары күренде (бәрәңге, картуф).

2.Бәләкәй генә йорт
Эсе тулы ҡорт (ҡыяр). 

     3.Башы йәшел япраҡлы, үҙе ҡыҙыл, тик ашарға ҡатыраҡ (сөгөлдөр). 
4.Ул һары – ҡыҙғылт төҫтә, оҙонса, тәмле, ашҡа ла һалабыҙ  (кишер) 

5.Әрсерһең, тунарһың, тунағанда иларһың (һуған)

6.Ҡат – ҡат тунлы, ҡарыш буйлы (кәбеҫтә).

· Былар нимәләр? 

· Йәшелсәләр.

· Ә ни өсөн ҡуян уларҙы алған? 
·  Сөнки ҡуян йәшелсә ярата. Йәшелсәләрҙе беҙ ҙә яратабыҙ. Сөнки улар тәмле генә түгел, ә файҙалы ла. Витаминдарға бай. Йәшелсә ашаған кеше сирләмәй. Улар һөйәктәрҙе нығыта, ныҡлы, оҙон булып үҫергә ярҙам итә, күҙҙәрҙе нығыта. 

· Беҙ ҙә ҡуянды буш ебәрмәйек. Үҙебеҙҙең һөнәрҙе күрһәтәйек.

2. Шиғыр һөйләү.

Баҡсаға килгән ҡуян.

Баҡсаға килгән ҡуян 

Йәшелсә ашап туйған.

Кишерҙе ул ашаған – 

Башлаған да ташлаған;

Сөгөлдөрҙө кимергән, 
Кимергән дә һимергән;

Помидорҙы ла йотҡан – 

Бешмәгәнен онотҡан; - 

Ҡуян йолҡҡан бер шалҡан,

                                         Тәгәрәтеп ҡаҡ салҡан;

                 Түтәлдә бер ҡыяр юҡ – 

                 Ашап бөткән  ҡуян шуҡ.

                 Һарымһаҡ шундай әсе – 

                 Ҡуяндың сыҡҡан йәше.

                  Бәрәңгене лә тапҡан

Таҙартҡан да тупраҡтан;

Кәбеҫтәгә лә туйған – 

Ашап бөткән дә ҡуйған.

                                    -   Эх, ҡуян.

Ҡабаҡтан ҡалған һабаҡ – 

Вәт нишләтә был тамаҡ.

                    Редисты ла тәмләгән,

                    Сәйнәгән дә сәйнәгән – 

                     Йәшел – йәшел – йәшелсә,

                     Тапмаҫ ине йәшенһә,

                   Ҡуян уны һис ҡасан;

                   Ашаған да – ул ҡасҡан.
VI. Йомғаҡлау.
Рәхмәт, уҡыусылар. Бөгөн мин һеҙҙән ҡәнәғәтмен. Ҡуян бик шат. Сөнки беҙҙең менән бергә бик күпте белде ул. Дәрестә һөйләмдәр төҙөнөк, йәшелсә - емештәрҙе айыра белергә өйрәндек, шиғыр һөйләнек. Сәләмәт булыу өсөн, беҙгә күберәк емеш - еләк һәм йәшелсә ашарға кәрәк.
VII.Рефлексия
· Балалар, беҙ нимә тураһында һөйләштек?
· Дәрес оҡшанымы?

·  Ниндәй эш оҡшаны һеҙгә?

VIII.Баһалау.
 IX Өйгә эш.
Емеш – еләк, йәшелсә һүрәтен төшөрөргә.

